
分道進攻一鼓摧其前鋒賊退保寨栅官軍乘勝攻破之

擒千斤幷苗龍等劉長子石和尙脫走深入巖險已而永

痊領兵擣其巢穴斬首九百餘級指揮張英招降劉長子

誘執石和尙出詣軍前賊遂潰敗又戰于古路山斬首萬

餘級獲賊將劉聰等百餘人而還旣而諸將爭功忌張英

𧮂于大將謂英多獲賊賄捶殺之班師論功永進封侯震

封興寧伯加圭太子少保○北虜毛里孩入寇延慶等處

都御史項忠盧祥與彰武伯楊信嚴禦之虜引去

十一月命兵部尙書王復整飭延綏寧夏甘凉邊備時復

奏臣奉命整飭延綏寧夏甘凉邊備東有黃河岸府谷堡

西止定邊營接寧夏花馬池東西縈紆二千餘里內多險

隘境外臨邊無有屛障止藉墩臺城堡爲守禦舊城堡二

十五處參差不齊道路不均遠至百餘里近或五六十里

兵馬屯操反居其內人民耕牧多在其外遇賊入境傳報

倉卒調兵策應事已無及不過虛聲應援及西南直抵慶

陽等處相離五六百里烽火不接北面沿邊一帶墩臺稀

疎空濶難以瞭望臣與鎮守延綏慶陽等處總撫等官計

議府谷等十九堡俱係極邊要地必增置那移庶幾可守

趂今北虜稍寧先行摘撥軍餘採辦木植候春煖土開倂

力興工府谷堡移出芭州舊城東村堡移出高漢嶺響水

--

堡移出黑河山上門堡移出十頃坪大兎鶻堡移出響鈴

塔白落城堡移出甑營兒塞門堡移出務柳庄不惟東西

對直捷徑而水艸亦各利便內高家堡至雙山堡榆林城

寧塞營安邊營定邊營相去隔遠合於各該地名厓寺子

三眼泉柳樹澗瓦劄梁各添哨堡一座就於鄰近營堡量

摘官軍哨守又於安邊營起每二十里築墩臺一座通共

二十四座連接慶陽定邊營起每二十里築墩臺一座共

十座接連環縣俱於附近官軍量撥守瞭北面沿邊一帶

空遠者各添墩臺一座共三十四座隨其形勢以爲溝墙

必須高深足以阻賊來路因其舊堡廣其制必須寬大足

以積芻粟容客兵庶幾墩臺稠密營堡聯絡而緩急易於

策應可以遥震軍威矣

　〈按斯地營堡墩臺僅有遺址率多廢地虜人出入如履平地當事者自傳塘馳報收歛人畜之外一籌莫展縱〉

　〈有請纓擊頸之心而委任權力則實有限言之督府漫不爲意求如王復者固不可得矣〉

十二月迤北瓦剌太師阿火帖木兒遣使哈三帖木兒等

入貢

　〈按舊例迤北使臣入貢必由大同路其賞賫宴勞優於他夷至是哈三帖木兒等乃挾朵顏三衛人從喜峰口〉

　〈入兵部先期以閒　上曰迤止使臣旣混同三衛來只以二衛常禮侍之哈三帖木兒以待薄不平形於言通〉

　〈事論之始悟　　書服罪仍以本等禮待之遂勑其母混引進夷使母過四十人必從大同入朝廷得以一意欵〉

　〈待馬　　　旁大懾服〉

